
ЧАЛОЛУДДИНИ РУМЙ ВА ЧАНБАҲОИ ХАЛҚИЯТ ДАР ОСОРИ У

Чалолуддин Муҳаммад ибни Баҳоуддин, ки бо унвони Мавлавй ё Мавлонои Балхй шуҳрат ёфтааст, аз бузургтарин чеҳраҳои машҳуру писандида ва дустдоштаи инсоният, инчунин,  устоду муршиди ирфону маърифати чаҳон ба шумор меравад. Хонаводаи у аз сулолаи боэътибори Балхи Хуросон буда, тибқи баъзе сарчашмаҳои таърихиву адабй насабаш ба Халифа Абубакр (р) рафта мерасад ва падараш аз суйи модар духтарзодаи Султон Алоуддин Муҳаммади Хоразмшоҳ буд ва минбаъд бо номи Баҳоуддин Валад маъруф гардид. 

Чалолуддини Муҳаммади Балхй, ки баъдҳо ба унвони Чалолуддини Румй шуҳрат ёфт, имруз ҳамчун яке аз бузургтарин шоирони ирфонии Машриқзамин ва суханпардози номвари ваҳдати вучуд дар тамоми давраҳо эътироф гардидааст. У бо осори гаронмояи худ тавонист ба бузургтарин суханварони Шарқ ва Ғарби баъд аз худ таъсири чиддй расонад. Устодони барчастаи сухан, мисли Ҳофизи Шерозй, Абдураҳмони Чомй. Алишер Навой, Мирзо Абдулқодири Бедил ва дигарон Мавлоноро устоди худ донистаанд. Гёте дар “Девони Ғарбию Шарқй”-и худ дар қатори Абулқосим Фирдавсй, Шайх Саъдй, Хоча Ҳофиз эчодиёти Чалолуддини Румиро низ “Чашмаи Хизр” номидааст. “Маснавии маънавй”-и у дар қатори “Шоҳнома”-и Фирдавсй, “Гулистон”-и Саъдй, “Девон”-и Ҳофиз ҳамчун қомуси ҳаёти маънавии инсон чи дар Шарқ ва чи дар Ғарб бо ихлоси зиёд омухта шудааст. Чованни Бокаччо, ки дар асари худ “Декамерон” сюжет ва мотивҳои зиёдро аз адабиёти даҳониву хаттии Шарқ гирифтааст, дар асоси баъзе ҳикоятҳои “Маснавии маънавй” низ новеллаҳо эчод намудааст. Имруз аҳли чаҳон аз бузургии шахсияти Мавлоно ангушти ҳайрат газидааст ва ҳамин нуқтаи назар дар маърифати афкору рафтори Мавлоно сабаб гардид, ки садҳо одамон раванди зиндагии худро тағйир диҳанд. 

Мавлоно соли 1207 дар шаҳри қадимии Балх, дар оилаи донишманди шинохтаи мутасаввиф, хатиб ва воизи бузург Баҳоуддин Валад ба дунё омадааст.  Дар 12-солагии Мавлоно оилаи онҳо аз хавфу хатари ғоратгарони муғул ва нияти адои фаризаи ҳач шаҳри Балхро тарк менамояд. Онҳо соли 1230 дар шаҳри Қуния маскан мегиранд.  Чалолуддини чавон дар марказҳои бузурги илму дониш, мисли Шом, Ҳалаб, Димашқ, Қайсария ва ҳоказо 7 сол таълим гирифта, ҳамчун донишманди тавонои давр ба камол мерасад. У аз худ 5 асари муҳим ва арзишманд боқй мегузорад:

1. Девони иборат аз ғазалу рубоиёт, ки бо номҳои “Девони Кабир”, “Девони Шамси Табрезй”, “Девони Шамсулҳақоиқ” машҳур аст.

2. “Маснавии маънавй”  - асари бебаҳои тасаввуфиву ишқй, ки аз 25700 байт иборат мебошад. Он аз чониби шоирони шинохта Чамол Камол ва Асқар Маҳкам ба забони узбекй тарчума шудааст.

3. “Фийҳи мо фийҳи” (“Он чй дар дохил аст”) – китоби фалсафиест иборат аз суҳбатҳои Мавлоно. Соли 1998 дар Тошканд ба забони узбекй нашр шудааст.
4. “Мавоизи мачолиси саъба” – ин асар панду насиҳатҳои Мавлоноро дар бар мегирад.

5. “Мактубот” – мачмуи номаҳои дар давраҳои гуногун ба ҳамзамонони худ навиштаи Мавлоно иборат аст.

Шеъри Мавлоно, асосан бо ишқ вобастагй дорад. Ин бесабаб нест, зеро дар тамоми асарҳои у Ҳазрати Инсон мадҳ гардидааст. 

Мавлоно Чалолуддини Балхии Румй, ки уро Абдураҳмони Чомй “Нест пайғамбар, вале дорад китоб” ва Алишер Навой “Устоди устодон” номидаанд, дар яке аз рузҳои сармои зимистони соли 1273 дунёи фониро тарк намуд.

Вақте номи Мавлоно ба забон чорй мешавад, эҳсос мегардад, ки зери ин унвон шахсияти як нафаре нуҳуфтааст, ки тавонист як чаҳони бузурги маънавиеро дар вучуди кучаки худ ғунчоиш диҳад. Мувофиқи хулосаи пажуҳишгарони осори у,  дар таърихи адабиёти форсу точик зиёда аз 5000 шоир дар пайравии у қалам ба даст гирифтаву ба шеъргуй пардохтаанд.

Мавлоно барҳақ яке аз он чеҳраҳои беназиру соҳибном дар адабиёти оламшумули форсу точик ба ҳисоб меравад, ки бо анчом додани вазифаи инсониву суханварии хеш номашро дар саҳифаҳои човидонагй сабт намуд ва тавонист бо истеъдоди нотакрору фитрати мунаввараш оташе дар қалбҳои хуфтагон фурузон намояд. 

Яке аз сабабҳои човидонагй ёфтани ном ва амали Мавлоно пеш аз ҳама дар он аст, ки у тавонист барои роҳ ёфтан ба қалби инсонҳо вазифаи дарпешгузоштаи худро ба амалй намояд. Дар як ғазали худ Мавлоно мегуяд:

هزارساله ره اسث از تو تا مسلمانی
هزار سال دگر تا به حد انسانی
Ҳазорсола раҳ аст аз ту то мусулмонй,

Ҳазор соли дигар то ба ҳадди инсонй.

Яъне, барои инсони комил гардидан бошад, ба ту ҳазорҳо сол чоннисорй лозим меояд.
Мавлоно то синни 38-солагй ҳамин мақсаду омоли шинохти маърифатро дар симои як олими фақеҳ ва донандаи аркони расмй, он гуна ки худ мефармояд, донандаи илми “қол” зоҳир намуд. Дар баробари ру ба ру омадан бо Шамси Табрезй бошад, офтоби беназири маърифат, ки дар қалби кучаки у чамъ омада буд, таҳти унвони ишқ ба атрофу акноф зуҳур намуд ва оламиёнро аз лаззати худ баҳравар гардонид. 
Ҳамин ишқе, ки тамоми чисму чони уро фурузон намуд, минбаъд таҳти унвони илми “ҳол”  вучуди Мавлоноро  аз оташи ишқе, ки бар асари бархурд бо Шамси Табрез тачаллй кард, сабаби човидонагии ҳазрати Мавлоноро боз ҳам равшантар намуд. Ҳамин ишқе, ки фаротар аз ҳамаи вобастагиҳо ва ҳар чй дар пиндору андешаи инсоният буд, тавонист бо ҳузури хеш дар оинаи чони Мавлоно тамоми коидаву  меъёру марзҳоро шикаста офаринандаи “Маснавии маънавй”-ро ба сурати як инсони ормонй дар пешоруи инсоният намоён созад. Шеъру андешаи Мавлоно маҳдуд ба як миллату халқият ва ё мактабу мазҳаб нест, балки тафаккури посухгу ба ниёзҳои равонии тамоми инсоният аст, ки ҳамчун орзуву омоли банй башар қарор гирифтааст. Исботи ин гуфтаҳо тарчумаи осори Мавлоно ба забонҳои дунёст ва чун вақте ин кори хайр амалй гардид, чомеаи башарй дар симои Мавлоно як ифодагари андешаву ормонҳои худро пайдо кард. Бо чашми ҳақиқат бингарем, ҳамон Шайхе ҳам, ки дар оинаи пиндори Мавлоно ба чустучуи инсон, пайдо кардани ончи нопайдост бар даст чароғ гирифта рузону шабон шаҳр ба шаҳр, русто ба русто мегардад, худи Мавлоност: 

دی شیخ با چراغ همیگشت گرد شهر

کز دیو و دد ملولم و انسانم آرزوست
گفتم که یافت مینشود، جسته ایم ما

گفت آنکه یافت مینشود، آنم آرزوست 
Дй шайх бо чароғ ҳамегашт гирди шаҳр, 
К-аз деву дад малуламу Инсонам орзуст. 
Гуфтам, ки ёфт менашавад чустаем мо,

Гуфт: он, ки ёфт менашавад, онам орзуст!
Яъне,  Мавлоно дар пайи чустучуи як нафар инсони ормонй буд ва тавонист, ки дар худаш ҳамон инсонро кашф намояд ва ба назораи дигарон пешкаш созад. Агар он инсонро худи Мавлоно пайдо накард, башарият дар симои Мавлоно он ормониинсонро пайдо кардааст ва шеъру андешаи Мавлоноро меҳроби саодати маънавии хеш мешуморад. Шарораҳои ин оташи чонсузи беранг ва партави анвори ин офтоби беғуруби маърифат фосилаҳои байни асрҳоро барҳам задаву имруз Шарқу Fарбро ба ҳам васлу кардааст. Маҳз, ҳамин оташи инсоншиносй ва инсонгароии Мавлоност, ки дар бешаи андешаҳои Шарқу Fарб, Арабу Ачам, Ислому моварои он фуруғи маърифат афрухт ва номи Мавлоноро дар сафҳаи човидонагй ва равоқи синаҳои мардуми ориф - ҳар он нафаре, ки болотар аз колабу қонунҳои тафаккури худ ба чустучуи ҳақиқат ва шинохти офаридгори ҳақиқии олам қадам гузошт, сабт гардонид. 
Сабаби дигари мондагории номи Мавлоно асарҳои у ба ҳисоб меравад, баробари шиносой пайдо намудан бо муҳтавои “Маснавии маънавй”-и у ин амрро собит месозад, ки танҳо дар ҳамин асар беш аз 1800 мавзуъ матраҳ шудааст. Доир ба ин хусусияти эчодкории Мавлоно метавон хулоса намуд, ки ҳаргиз як нафар инсон наметавонад бидуни баҳравар будан аз як неруи фавқуттабик ин гуна  шоҳкориро ихтироъ намояд ва қалби инсониятро тасхир намояд. Аммо Мавлоно тавонист, ки ин оташи чонсуз ва созандаву офаринанда, на сузандаро муваффақона истифода намояд ва дар якчоягй симои ҳақиқии инсони ормониро дар худ тачассум намояд. Боз як сабаби дигари бузургии Мавлоно дар он аст, ки “Маснавии Маънавй” ба аксари забонҳо тарчума шуд ва имруз вақте як нафар ин шоҳасарро бо забони олмонй ё инглисй ва дигар забон мехонад, фикр мекунад, ки дар доираи ниёзҳои руҳонии у нигошта шудааст, яъне дархури ниёзҳои равонии мебошад. Шоир, олим, нависандаи ҳақиқй шахсиятҳоеянд, ки дар асл бояд дар доираи қонунбандй ва маҳдудиятҳои фикриву ичтимоиву чуғрофй зиндагй накунанд. Мақсаду мароми аслии зиндагии чунин шахсиятҳо бозгуй ва шарҳу тафсири чиҳатҳое мебошад, ки ба ниёзҳои тамоми чомеаҳо чавобгу бошад. Намунаи ҳамин гуна шахсиятҳо барои мо Мавлоност. 

Дар баробари ҳамаи ин чиҳатҳои муҳим, ки бузургии Мавлоноро арза медорад,  забон ва тарзи андешаронии Мавлоно худ оинаи тачаллии усули ифодаи халқонаи у мебошад. Бисёр калима ва вожаҳое, ки дар Маснавию осори дигари Мавлоно ба кор рафтаанд, бештар дар гуиши халқ маҳфуз мондаанд ва ҳануз ҳам истифода мешаванд. Ин дар ҳолест, ки он калимот дар гуишҳои дигари форсизабонони дигар камтар маъруфанд ё аслан истифода намешавад. Масалан, агар ба як кудак пироҳанеро нишон бидиҳем ва аз у номи онро пурсем, вай ба забони кудаконаи хеш "титй" мегуяд. Мавлоно ин вожаро бо ҳамин маънй дар «Маснавй» истифода кардааст: 
پیش طفل نو پدر تیتی کند

گرچه عقلش هندسه گیتی کند
Пеши тифли нав падар “титй” кунад, 
Гарчи аклаш ҳандаса гетй кунад. 
Мисли ин вожаҳои зиёд аст, масалан вожаҳои дег, коса, кафлес, ё унвонии гулу гиёҳон. Як гиёҳе ҳаст, ки бештар дар минтақаҳои куҳистон меруяд, ва номаш “карафс” аст. Имруз дар луғати адабй он истифода намегардад, аммо дар шеъри Мавлоно бо ҳамин ном ва маънй ба кор рафтааст. Ба ин монанд вожаҳои зиёде ҳаст. Аз суи дигар, ибораҳои маъмули дар гуйиши точикон ва зарбулмасалҳои халқии точикй низ фаровон истифода шудааст: амсоли «аз тарс мисли барги бед ларзидан», «заҳра даридан», «бо думи шер бозй кардан», «аз барои кайк пустин сухтан» ва монанди ин. ҳамаи ин нукот ишорат бар он доранд, ки шеъри Мавлоно бо як тафаккури саршори точикона бар авроқи таърихи нузул ёфта, худи шахсияти вай беш аз пеш намоди ифтихор ва хуршеди мутачаллии саодати маънавист. 
Дар “Маснавии маънавй” хеле зиёд дучор меояд  қиссаҳое, ки ба рузгори худи Мавлоно вобастаанд. Масалан,  дар достони "Шоҳ ва канизак" овардани номҳои чуғрофии Самарқанд, Куҳи Ғотифар, мавзеи Сари Пул, инчунин Бухоро, ёдоварй аз шаҳри таркгардидаи Канд дар як ғазали Мавлоно, ки ҳамаи ин аз маъруфтарин шаҳрҳои Вароруд мебошанд, ба дилбастагии зоҳирии худи Мавлоно ба Ватани аслияш ишорат мекунад. Метавон гуфт, ки Мавлоно тамоми муҳаббати худро ба муҳит, ба Ватан, ба хешу пайвандону ақрабо дар устурлоби ишқи Шамси Табрезй чамъбаст намуд. 
Ба таври ҳаққонй метавон чунин баҳогузорй намуд, ки Мавлоно ҳамчун як роҳнамо ба камолоти олии маънавй расдааст. Пажуҳишгарони осору аҳволи у низ нақл намудаанд, ки дар даврони зиндагии Мавлоно аз суҳбату ҳамнишинии у бештар аз 14 ҳазор нафар шогирдон баҳравар гардидаанд. Дар ин маврид Муҳаммад Иқболи Лоҳурй барҳақ фармудааст, ки:

شعررا مقصود گر آدمگریست

شاعری هم وارث پیغمبریست

Шеърро мақсуд гар одамгарист,

Шоирй ҳам вориси пайғамбарист.

Мавлоно низ аз қабили чунин шоирон мебошад, ки ба камолоти олии рӯҳонӣ расидааст. Ин ҳикмат ба Мавлоно ҳам вобастагии қавӣ дорад, ки Мавлоно нахуст ба ҳукми як олими ростин шинохта шуда, андешаҳои ҷаҳонсозаш дар доираи нигоштаҳои ӯ симои Мавлоноро ба ҳукми як олими ба ин мақом расида, намоён сохтааст. 

